
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এময়।
১৪৩


মনে সুস্পষ্টরূপে জাগিয়া আছে। সমুদ্রবক্ষ নৌকায় আচ্ছন্ন। শত শত সামপান ক্ষিপ্রতার সহিত অগ্রসর হইতে লাগিল। মেয়ে পুরুষের উত্তেজনাপূর্ণ গলার শব্দে চতুর্দ্দিক প্রতিধ্বনিত হইতে লাগিল।

 চীনেম্যানরা এদেশে স্বাধীন। ইংরাজ প্রভৃতি বিদেশীয়গণ এখানে চীনের প্রজা। বিদেশীয় রাজপ্রতিনিধিদের (কন্সল্) বসতির জন্য দূরে একটী দ্বীপ নির্দিষ্ট আছে। সেখানকার রাজপ্রতিনিধিবর্গের প্রাসাদ হইতে ভিন্ন দেশের ভিন্ন রকম পতাকা উড়িতেছে। প্রথমেই আমেরিকার আড্ডা। তার পরেই জাপানের (Rising Sun) “উর্দীয়মান” সুর্য্যের লাল ছবিযুক্ত নিশান সদৰ্পে উড়িতেছে। যেন সবে মাত্র অতল জল হইতে উঠিয়াছে; অনন্ত আকাশে এখনও যে কত উঠিবে তার ইয়ত্তা। নাই। তার পর ইংরাজ দূতনিবাস। সে বাড়ীটী দেখিতে বেশ উচ্চ, পর্ব্বতের উপর অধিষ্ঠিত; কিন্তু ওসকল স্থানে উহার ধ্বজার যেন তত বাহার নাই, তত দৰ্পও নাই। তার পাশেই ফরাসী ও জার্ম্মান দূতাবাস, তিন রঙের ডোরা কাটা ধ্বজা পতাকা। দ্বীপটী পাহাড়ময়, সুন্দর সুন্দর বাড়ীগুলিও পাহাড়ের উপর নির্ম্মিত। দ্বীপ বলিয়া অনেকটা নিরাপদ; আর সভ্য জাতির আড্ডাস্থান বলিয়া পরিপাটীরূপে সাজান। দেখিতে যেন ছবির মত সুন্দর। তার ভিতরে গিয়া দেখিবার পর আমার বিস্ময়ের আর সীমা রহিল না। সকল আবশ্যকীয় দ্রবাই তথায় আছে; বেড়াইবার বাগান, ঘোড়দৌড়ের মাঠ, উপাসনার ধর্ম্মমন্দির, গোরস্থান, লাইব্রেরী, হোটেল, থিয়েটার,—সুসভ্য জাতির আবশ্যকীয় সবই বর্ত্তমান। সমস্ত দ্বীপটী যেন একটী বাগান; এমনি সুসজ্জিত, এমনি পরিপাটী। সকল জাতিই বিদেশে নিরাপদের জন্য পরস্পরে মিলে মিশে একত্র হইয়া বাস করিতেছে।

 অপর দিকে,—দুরে চীন-এময়। সেখানকার সব বড় বড় পাতরনির্ম্মিত বাড়ী। কতকগুলি ইউরোপীয় ধরণে গঠিত; কতকগুলি বা

